
Efni: Umsögn Orkustofnunar um frumvarp til raforkulaga 129. mál, neyðarsamstarf 
og fjárhæð eftirlitsgjalds.

Orkustoínun hefur borist erindi iðnaðamefiidar Alþingis, dags. 1. nóvember 2007, þar sem 
óskað er umsagnar stofnunarinnar um frumvarp til raforkulaga, 129. mál, neyðarsamstarf og 
fjárhæð eftirlitsgj alds.

Orkustofnun tekur undir breytingartillögur frv. varðandi neyðarsamstarf og fjárhæð 
eftirlitgjalds.

Stofnunin telur brýnt að við breytingartillögu frv. um lækkun viðmiðunar varðandi 
skilgreiningu stómotenda úr 14 MW í 8 MW bætist eftirfarandi breyting á 15. tl. 3. gr.:

í stað orðanna: "með árlegum nýtingartíma 8.000 stundir eða meira" komi: "í a.m.k. 8.000 
stundir á ári".

Breytingin felur í sér að í stað þess að nýtingartími stómotenda sé miðaður við aflþörf þeirra, 
verði gerð krafa um lágmarksafl 8 MW í 8.000 stundir á ári. Þannig verður hjá því komist að 
stómotendur sem fara niður fyrir almenna aflviðmiðun sina i takmarkaðan tíma falli utan 
skilgreiningar stómotenda við það. Eins stuðlar breytingin að því að notendur, sem nota 
mjög mikið afl, en hafa breytilega aflþörf geti talist stómotendur, enda fari þeir ekki undir 
viðmiðandi ákvæðisins, þ.e. aflþörf þeirra haldist yfir 8 MW í a.m.k. 8000 stundir á ári.

Dæmi er um stómotanda hérlendis, sem hefur á síðustu 17 árum 13 sinnum haft nýtingartíma 
undir 8.000 stundum, þar af aldrei verið yfir mörkum síðan ákvæði raforkulaga um 
nýtingartíma tók gildi 1. júlí 2004. Viðkomandi notandi notar afl frá 79 til 130 MW á ári. 
Annað dæmi er um stómotanda, sem hefur frá upphafi 4 sinnum verið undir mörkum og 5 
sinnum yfir. Hluti skýrist í því tilviki af uppbyggingartímabili. Sá notar afl frá 103 og upp í 
382 MW. í báðum tilvikum eru notendur því langt yfir kröfum um lágmarksafl.

Sú breyting, sem hér er lögð til, mun ekki hafa þau áhrif að nokkur núverandi notenda á 
Islandi, sem ekki er þegar stómotandi, geti færst yfir í hóp stómotenda, en tryggir að stórir 
notendur falli ekki úr hópi stómotenda skv. raforkulögum, þó tímabundin lækkun verði á 
aflþörf þeirra.

Orkustofiiun leggur áherslu á nauðsyn þess að taka gildandi raforkulög til endurskoðunar

varðandi þætti eins og uppbyggingu gjaldskrár flutningsfyrirtækisi og dreifiveitna o.fl. 
Stofhunin telur þann mikla mun sem er á greiðslum fyrir flutning raforku eftir því hvort 
viðskiptavinir tengjast flutningskerfi beint eða um dreifiveitu óeðlilega mikinn og leggur til 
að unnar verði tillögur um að sá munur verði jafnaður út.

Orkustofiiun telur einnig að gera þurfi breytingar á raforkulögum er varða hagkvæmni og 
einföldun, breytingar á tekjumörkum, samkeppniseflingu, öryggi o.fl. og leyfir sér að senda 
tillögur þar um sem fylgiskjal með umsögn þessari ásamt ósk um að tillögumar verði teknar 
til skoðunar við tækifæri.

Fylgislg'öl:
Tillögur Orkustofhunar um breytingar á raforkulögum.

Tillögur Orkustofnunar um breytingar á raforkulögum

15. nóvember 2007

I Hagkvæmni og einföldun

1 Skilgreining á flutningskerfinu
í meðförum svokallaðrar „19 manna nefndar“, sem skipuð var skv. VII. ákvæði til 
bráðábirgða með raforkulögum nr. 65/2003, var ákveðið að skilgreina alla afhendingarstaði 
flutningskerfisins til dreifiveitna og þeir taldir upp í viðauka. Nú þegar flutningskerfmu hefur 
verið komið á laggimar telur Orkustofnun ekki lengur þörf á þessari skilgreiningu, þ.e. að 
afhendingarstaðir séu lögfestir. Telur stofiiunin slíkt fyrirkomulag hamla hagkvæmri útfærslu 
og uppbyggingu flutningskerfisins. Því er tillaga Orkustofiiunar á þá leið að í stað 
upptalningar komi fram það skilyrði að tekjur af nýjum tengistöðum skuli standa undir þeim 
kostnaði sem af þeim hlýst og ekki valda kostnaðarauka hjá öðrum notendum kerfisins. Að 
auki má geta þess að leyfi ráðherra þarf fyrir nýjum flutningsvirkjum skv. raforkulögum. 
Tillaga: a) I 6. töluliður 1. gr. I. kafla falli út á þeim afhendingarstöðum sem taldir eru 
upp í viðauka með lögum þessum og þess í stað komi dreifiveitna.
Tillaga: b) í 12. gr. III. kafla breytist: Krefiast skal greiðslu e f tenging nýrra virkjana eða 
stórnotenda við flutningskerfi veldur auknum tilkostnaði annarra notenda kerfisins í ... e f 
tening nýrra viðskiptavina við flutningskerfið.
Tillaga: c) Viðauki við lögin falli niður.

2 Skilgreining á flutningskerfinu
Gera verður þá kröfu til virkjana og aðveitustöðva, óski þær tengingu að flutningsfyrirtækinu 
sé boðið upp á viðunandi aðstöðu, helst ofanjarðar til að taka við rafmagninu til flutnings eða 
skila því af sér til frekari dreifingar. í nokkrum tilfellum eru stöðvarspennar virkjana inni í 
aðveitustöðvum langt inni í fjalli og liggja svo jafiivel nokkur hundruð metra langir strengir 
að flutningsvirkinu, gjaman i göngum. Þá á sér engin mæling stað fyrr en kemur að 
flutningsvirkinu þannig að töp í streng eru ómæld. Samkvæmt gildandi ákvæðum raforkulaga 
mætti ætla að flutningsfyrirtækið ætti að eiga þennan streng, en samninganefiid 
flutningsvirkja, sem starfaði skv. 11. bráðabirgðaákvæði laganna, úrskurðaði einróma, að 
fengnu sérfræðiáliti, að slík skilgreining væri óskynsamleg og réttara væri að miða við 
mælabúnað á háspennuhlið spennis. Þetta ákvæði hefur þó síðan valdið misskilningi og telur 
Orkustofnun mikilvægt að niðurstaða samninganefndar verði lögfest.
Tillaga: 6. töluliður 1. gr. I. kafla hljóði svo: 6. Flutningskerfi: Raflínur og mannvirki þeim 
tengd sem nauðsynleg eru til að flytja raforku frá virkjunum til stórnotenda og til dreifiveitna. 
Það nœr frá og með mælabúnaði á háspennuhlið stöðvarspenna virkjana sem tengjast því, 
sbr. 3. mgr. 5. gr., til og með meelabúnaði á háspennuhlið aðveituspenna stómotenda eða 
dreifiveitna.

3 Tenging virkjana við fiutningskerfið eða dreifiveitur
Þegar unnið var að skilgreiningu á umfangi flutningskerfisins var ákveðið hvaða virkjanir 
skyldu tengjast því í upphafi. Nú er ekki lengur þörf á jafii nákvæmum skilgreiningum þegar 
kemur að nýjum virkjunum að tengjast inn á kerfið. Tillaga Orkustofnunar er að draga úr 
þvingunum millistórra virkjana með uppsett afl frá 7 MW og upp í 10 MW til að tengjast 
flutningskerfinu. Þess í stað geti virkjanir valið að tengjast þar sem hagstæðara er hvoru sinni, 
flutningskerfi eða dreifiveitu, enda getur verið langt í flutningskerfið frá vænlegum 
virkjunarstöðum. Fella mæti mætti neðri mörkin niður en tillaga OS gengur ekki svo langt. 10

MW er alþjóðkg skilgj-eining á smávirkjunum auk þess sem 10 MW virkjanir þurfa að sæta 
mati á umhverfisáhrifum og er tiilaga OS því til samræmingar og einfoldunar. 
Tillaga: í 5. gr. II. kafla breytist 7 MW í 10 MW og hljómi ákvæði því svo: Virlganir sem eru 
10 AÍW eða stœrri skulu tengjast flutningskerfinu beint en minni virkjunum er heimilt að 
tengjastþví um dreifiveitu

4 Heimild til vaxtatöku vegna skulda sérleyfisfyrirtækja við notendur.
Samkvæmt rafbrkulögum er ekki heimild til þess að reikna vexti á skuldir sérleyfisfyrirtækja 
við notendur, né er kveðið á um takmörk skuldasöfnunar. Því geta sérleyfisfyrirtækin í raun 
fengið vaxtalaus og ótakmörkuð lán hjá notendum verði tekjur umfram telqumörk.
Tillaga: Málsgr. í 13. og 17. gr. verði:
I  reglugerð skal kveðið á um vexti og takmörkun heimilda til uppsöfnunar réttinda og 
skuldbindinga.

5 Fljótari afgreiðsla Orkustofhunar á gjaldskrám
Sá tími sem OS var skammtaður í lögunum hefur reynst töluvert lengri en stofiiunin telur þörf 
fyrir. Því leggur stofriunin til að tímafrestir verði styttir þannig að gjaldskráj»-óun getur orðið 
sveigjanlegri.
Tillaga a: í 7. málsgr. 12. gr. III. kafla breytist „Tveimur mánuðum “ í „Sex vikum “ og 
„innan sex vikna11 verði „innan þriggja viknau.
Tillaga b: í 6. málsgr. 17. gr. IV. kafla breytist „Tveimur mánuðum “ í „Fjórum vikum “ og 
„innan sex vikna“ verði „innan þriggja vikna“.

6 Heimild til ráðherra að breyta afmörkun dreifiveitusvœða
Óvissa virðist ríkja um heimildir ráðherra til að breyta afinörkun dreifiveitusvæða. Leiða má 
að því líkum að uppbygging nýrra svæða kunni að vera sinnt á hagkvæmari hátt frá öðrum 
dreifiveitusvæðum. Því er gerð tillaga um að í lögum sér sérstaklega skýrð heimild ráðherra til 
breytinga á dreifiveitusvæðum að uppfylltum skilyrðixm.
Tillaga: Við 13. gr. IV. kafla bætist við ný málgrem: Ráðherra er heimilt að breyta afmörkun 
svæðis sem sérleyfi dreifingar nœr til, enda leiði breytingin til hagkvcemari uppbyggingu 
raforkukerfisins. Ráðherra skal leita álits viðkomandi sveitarfélaga við breytingu á afmörkun 
sérleyfissvœðis.

II Breytingar á tekjumörkum o.fl.

1 Telgumörk sérleyfisfyrirtœkja, 12. og 17. gr.
Það er skoðun Orkustofiaunar að aðferðafræði við setningu tekjumarka þurfi verulegrar 
endurskoðunar við. Helstu þættir sem þar skipta máli eru.

I. Nafiiávöxtun notuð í stað raunávöxtunar.
Nafiiávöxtun hefur tvo ókosti, a) bókfært virði kerfisins rýmar hraðar en raunverulegt 
virði, sem veldur því að kynslóðahalli myndast, þ.e. sú kynslóð sem byggir upp kerfið 
stendur jafnframt undir virðisrýmuninni en þeir sem eftir koma taka við kerfi á 
undirvirði. b) Nafiivextir eru því hærri en raunvextir sem veldur hærri raforkuverði en 
efni standa til.
Ekki gengur að nota nafnvexti en leyfa jafiiframt endurmat á undirliggjandi eignum því 
að þá geta fyrirtækin krafið notendur um tvöfalda verðbólguna að viðbættum 
raunvöxtum á líftíma eignarinnar.

II. Ónóg og ósanngjöm arðsemi
a) Arðsemi sem að hámarki er sú sem ríkinu býðst, er ekki endilega sú sem litlum 
veitum stendur til boða.
b) Þá er arðsemi eingöngu reiknuð útfrá fastafjármunum, en nokkru meira 
fjármagn þarf til að reka fyrirtæki, svo sem lausafjármuni ýmiskonar, varahlutir, 
viðskiptakröfur o.s.frv.
c) Síðan lögin voru sett, hafa gengið í gildi lög um skattskyldu orkufyrirtækja.
Ekki er gert ráð fyrir í núverandi lagasetningu að fyrirtækin þurfi að greiða tekjuskatt.
d) IX. bráðabirgðaákvæðið leyfir eingöngu hálfa arðsemi dreifiveitna og 
almenningshluta flutnings fyrstu 5 árin.

III. Skortur á heimildum til að verðlauna fyrirtæki sem standa sig vel í alþjóðlegum 
samanburði. Það er, ónógur hvati er til staðar til að bæta rekstur.

Á hinum Norðurlöndunum er arðsemi, áhættulausir vextir með umtalsverðu en nokkuð 
breytilegu álagi, sem ætlað er að taka tillit til 2. liðar. Þá er til staðar heimild til vel 
rekinna fyrirtækja til að skila góðri ávöxtun.

Tillaga a: í 12. og 17. gr. verði vísað til verðtryggðra firekar en óverðtryggðra bréfa.
Tillaga b: Arðsemi verði 2% umfarm ríkisskuldabréfin í sömu greinum.
Tillaga c: IX. Bráðabirgðaákvæði falli niður.
Tillaga d: Kveðið verði á um sérstaka heimild til að láta fyrirtækin njóta hagkvæmni í rekstri 
við tekj umarkasetningu.

2 Krafa um birtingu sundurliðunar bókhalds í ársreikningi
Það er skoðun Orkustofnunar að ákvæði 2. málsgr. 41. gr. IX. kafla sé verulega íþyngjandi. 
fyrir orkufyrirtækin og til þess gerð að þau kjósi frekar að birta ekki ársreikninga sína 
opinberlega frekar en að upplýsa samkeppnisaðila um afkomu einstakra samkeppnisdeilda. 
Verði sú raunin verður ákvæðið að sama skapi gagnslaust og eingöngu til ama. Samkvæmt 
raforkulögum ber fyrirtækjunum að halda reikningum mismunandi starfsemi aðskildum og 
standa Orkustofnun skil á þeirri sundurliðun. Stofiiunin krefst jafhframt staðfestingar 
endurskoðenda fyrirtækisins á því að sundurliðunin sé í samræmi við lögin. Telur stofnunin 
að þessi aðferðafræði sé fullnægjandi.
Tillaga: í 2. málsgr. 41. gr. IX. kafla breytist J  ársreikningí‘i yfir í „Orkustofhunií.

III Samkeppnisefling

1 Framsal orkuvinnslu til sölufyrirtœkja
í lögunum virðist óljóst hvaða fyrirtæki þurfi leyfi til að stunda raforkuviðskipti. Hér er gerð 
sú tillaga að smærri virkjanir geti framselt öðrum fyrirtækjum stýringu orkuvinnslu. 
Viðtakendur framsals munu hins vegar þurfa leyfi til raforkuviðskipta. Því þurfi hver 
smávirkjun ekki að sækja um leyfi til raforkuviðskipta. En fæstar sjálfstæðar virkjanir hafa 
gert slíkt.
Tillaga: Við 7. gr. II. kafla bætist við: Heimilt er vinnslufyrirtœki að framselja sölufyrirtœki 
alla orkuvinnslu. Til þess þarf vinnslufyrirtækið ekki leyfi til að stunda raforkuviðskipti.

2 Upplýsingaskilda samkeppnisaðila
A Norðurlöndum eru í dag strangar reglur um upplýsingaskyldu framleiðenda raforku þannig 
að geta þeirra til að knýja fram verðbreytingar með því að framkalla skyndilegan skort í 
kerfinu er takmörkuð og öllum raforkukaupendum megi vera ljóst hvert stefnir varðandi 
vatnabúskap vatnsaflsvirkjana sem og viðhald og lokanir virkjana. 
Tillaga: Við 7. gr. II. kafla bætist við: Mánaðarleg framleiðsla einstakra virkjana, 
vatnsmagn í  lónum og ácetlanir um lokun og viðhald einstakra virkjana skulu birtar 
opinberlega. Ráðherra skal í  reglugerð setja frekari ákvæði um lágmarks tilkynningarfrest 
vegna lokunar eða viðhalds.

3 Greitt verði flutningsgjald a f allri raforku sem ekki tengist raforkuframleiðslu 
Flutningsfyrirtækið hefur ekki talið sig hafa heimild til þess að innheimta flutningsgjald fyrir 
t.d. dælingu á heitu vatni frá virkjunum til notkunarstaðar á meðan dælumar eru staðsettar inni 
á virkj unarsvæðum. Því er hitaveitum mismunað eftir staðsetningu dæla. Þetta kemur að mati 
Orkustofhunar jafnframt í veg fyrir samkeppni í sölu á raforku til hitaveitna. 
Tillaga: Við lok 4. málsgr. 12. gr. III. kafla bætist við: Greiða skal a f notkun í  virkjunum, 
þegar notkunin er ótengd beinum rekstrí raforkuversins (þ.e. önnur notkun en skilgreind er 
sem eigin notkun raforkuvers).

4 Krafa um samtímamœlingu
Til að efla samkeppni á markaði og í samræmi við samnorræna skýrslu um samkeppni á 
raforkumarkaði sem Samkeppnisefíirlitið var aðli að, þykir rétt að ráðherra verði heimilað að 
kveða á um að raforkunotkun umfram skilgreint lágmark skuli samtímamælt, þ.e. mælt með 
klukkutímaupplausn. Það er mat stofhimarinnar að samtímamæling sé ein virkasta leiðin til að 
efla samkeppni á smásöluhlið raforkumarkaðarins. Tillaga Orkustofnunar er jafnframt að 
mörk verði í upphafi 150.000 kWh á ári og taki gildi frá og með 1. janúar 2009.
Tillaga: Við 4. málsgr. 16. gr. IV. kafla bætist við: Dreifiveita skal samtímamœla aUa 
notendur sem nota rafmagn umfram viðmiðunarmörk sem ráðherra setur í  reglugerð.

5 Breytingar á ákvœðum um blandaðar jarðvarmavirkjanir
Orkustofnun hefur í samræmi við ákvæði raforkulaga og í samstarfi við alla hagsmunaaðila, 
þ.e. bæði rekstraraðila blandaðra jarðvarmavirkjana sem og keppinauta þeirra í 
raforkuframleiðslu sett niður reglur um eftirlit stofriunarmnar og viðmið. Þær taka ekki tillit til 
nokkurra þátta sem hafa skal til hliðsjónar skv. lögum. Því er tillaga stofiiunarinnar að kaflinn 
verði einfaldaður og færðvir að núverandi verklagi. Auk þess sem tekin verði út í 3. tölulið 
ákvæði sem beinlínis krefjast verðhækkunar á heitu vatni til notenda, náist hagstæðir 
raforkusölusamningar við nýja stómotendur. Slikt getur vart talist í samræmi við 
sanngimissjónarmið eða skyldur hitaveitna.

Tillaga a: 2. töluliður 6. gr. IX. kafla verði: „2. Verðmœti raforku, sbr. 1. tölul, skal miðast 
við meðalsöluverð allrar raforku vinnslufyrirtœkisins við stöðvarvegg.“ en var „2. Verðmœti 
raforku, sbr. 1. tölul., skal miðast við meðalverð raforku við stöðvarvegg í  viðskiptum til 
almennra nota hérlendis, en að teknu tilliti til samninga við notendur sem nota meira en 
100 G W stáári“
Tillaga b: Aftan af 3. tölulið 6. gr. IX. kafla hverfi: Íþ v í skyni skal stofhunin hafa hliðsjón a f  
verði orkunnar þegar hún kemur til kaupenda en að frádregnum kostnaði við flutning, 
dreifingu og sölu hennar. Jafnframt skal höfð hliðsjón a f því við ákvörðun þessa verðs að 
hlutfall arðs a f fastafjármunum sem eru bundnir í jarðvarmaorkuverinu sé svipað hvort sem 
um er að ræða raforkuvinnslu eða aðra orkuvinnslu.

IV Öryggi

1 Innra eftirlit virkjana
Nokkuð hefur borið á því undanfarið að smærri virkjanir hafi ekki staðist það álag sem þeim 
þær hafa orðið fyrir með tilheyrandi eignatjóni og lífshættu. Því er tillaga Orkustofhunar að 
komið verði á innra eftirliti í virkjunum.
Tiliaga: Við 7. gr. II. kafla bætist við: Skylt er vinnslufyrirtœki að koma á innra ejtirliti með 
stíflum, þrýstivatnspípum og vélbúnaði virlqana til að tryggja öryggi þeirra. Orkustofhun skal 
hafa umsjón með framkvæmd þessa ákvæðis. 1 reglugerð skal kveða á um þær kröfur sem 
innra eftirlit skv. 1. mgr. skal uppfylla og hvemig því skuli háttað, þar á meðal um efiirlit 
faggiltra skoðunarstofa.

V „Snyrting“

1 Leyfi til flutnings
Færa þarf kaflann um leyfi til flutnings til betri vegar, en hann er úreldur og ósamstæður. 
Skýrt er hvað gerist ef flutningsfyrirtæki missi flutningsleyfið.
Tillaga: Upphaf8.gr. III. kafla verði:
Eitt fyrirtæki skal annast flutning raforku og kerfisstjómun samkvœmt ákvæðum þessa kafla. 
Ráðherra veitir flutningsfyrirtækinu rekstrarleyfi þar sem kveðið skal á um réttindi og skyldur 
þess. Heimilt er að kveða á um að leyfið skuli endurskoðað að tilteknum tíma liðnum, enda 
hafi forsendurfyrir skilyrðum þess breyst verulega.
Viðskiptavinir flutningsfyrirtœkisins skulu vera dreiftveitur, stómotendur og virkjanir.
Ha.fi ekkert fyrirtœki rekstrarleyfi til jlutnings skal stofna fyrirtœki í eigu ríkisins til að 
annast rekstur flutningskerfisins og kerfisstjórnun.
Ut fellur: Fyrirtækið skal vera hlutafélag,
og
Ráðherra skal beita sér fyrir stofnun fyrirtækis um rekstur flutn ingskerjisins meðal þeirra 
sem eiga flutningsvirki hér á kmdi við gildistöku laganna. Náist að stofna slikt fyrirtæki 
gerir ráðherra samning við fyrirtækið um þau atriði sem greinir í  1. mgr. og tilnefnir það 
síðan sem flutningsfyrirtœkið. Heimih er að tímabinda slíkan samning. 
Takistekki að stofna fyrirtœki skv. [3. mgr.J1} skalstofha fyrirtæki í eigu ríkisins til að annast 
rekstur flutningskerfisins og kerfisstjórnun.

2 Heimild til sjálfyirkrar hlutafiáreignar íflutningsfyrirtœki falli niður
Komi til þess að ráðherra svipti flutningsfyrirtæki flutningsleyfi og stofni nýtt fyrirtæki, þá má 
ekki vera til staðar sjálfVirkur réttur gamla flutningsfyrirtækisins til að eignast allt hlutaféð í 
nýja fyrirtækinu og halda svo áfram með sama hætti og áður var og leiddi til leyfissviptingar. 
Tillaga Orkustofhunar gengur því út á að taka út sjálfVirka heimild til að eignast hlutafé í nýju

flutningsfyrirtæki. Þar sem öll flutningsvirki utan fasteigna sem nýtt eru sameiginlega með 
virkjunum eða dreifiveitum og úttaka á lægri spennu en 66 kV í nokkrum virkjunum eru nú 
komin í eigu flutningsfyrirtækisins verður ekki litið svo á að verið sé að ganga á rétt þeirra 
dreifiveitna sem lögðu eignir sínar inn í fyrirtækið.
Tillaga: Að aftan af 1. málsgr. 10. gr. III. kafla falli út: eða leggja þau fram sem hlutafé í  
flutningsfyrirtœkinu og orðist því málsgreinin: Eigendum flutningsvirkja sem falla undir 6. 
tölul. 3. gr. er skylt að selja eða leigja þau flutningsfyrirtækinu.

3 Snyrting á 12. og 17. gr.
Skilgreining á tekjumörkum er ekki rétt. Telqumörk eru ekki sett vegna kostnaðar við flutning 
heldur vegna flutnings og hið sama á við um dreifingu. 
Tillaga a: 1. málsgr. 12. gr. III. kafla verði: Orkustofhun skal setja flutningsjyrirtœkinu 
tekjumörk vegna flutnings á raforku til dreifiveitna annars vegar og vegna flutnings til 
stórnotenda hins vegar.
Tillaga b: 1. málsgr. 17. gr. IV. kafla verði: Orkustofnun skal setja dreifiveitum tekjumörk 
vegna dreifingu raforku.

4 Snyrting á 12. og 17. gr.
Tekjumörk breytast ekki þó svo að arðsemi fyrirtækja sé of lág. Og lág arðsemi myndi 
líklegast helgast af því að tekjumörk væru vannýtt og því þyrfti að hækka gjaldskrá en ekki 
tekjumörkin. Þá eru gjaldskrár ekki bundnar við einstök ár. Vísun til tekjumarka og ára falli 
því niður.
Tillaga a: 8. málsgr. 12. gr. III. kafla og 7. málsgr. 17. gr. IV. kafla taki þessum breytingum: 
„skalþegar taka tillit tilþess við gerð gjaldskrár" í stað ,jskal taka tillit tilþess við setningu 
tekjumarka og gerð gjaldskrár nœsta árs“

5 Flutningsgjaldskrá breytir ekki sjálfkrafa dreifingargjaldskrá
Gjaldskrá dreifiveitna getur ekki verið beintengd flutningsfyrirtækinu. Dreifiveitum er í 
sjálfsvald sett hvemig þær búa til sína gjaldskrá, að teknu tilliti til krafha í lögum og 
reglugerðum. Orðalag laganna gefur til kynna að innmötunargjaldskrá flutningsfyrirtækis 
gildi sjálfkrafa hjá dreifiveitum, en dreifiveitur hafa sér tekjumörk og þarf gjaldskrá 
dreifiveitna því að taka mið af þeim tekjumörkum en ekki tekjumörkum 
flutningsfyrirtækisins.
Tillaga: Úr 5. málsgr. 13. gr. III. kafla falli niður liðurinn: Þar sem virkjanir tengjast 
flutningskerjinu um dreifiveitu skal innmötunargjaldið renna til dreifiveitunnar. 
og í staðinn komi: Virkjanir sem tengjast dreifiveitum greiða flutningsfyrirtœkinu ekki 
innmötunargjald.

6 Tengigjöld nýrra notenda i dreifingu
Fjallað er um sama efiiið á tveimur stöðum með mismunandi hætti. Tillagan gengur út á að 
ekki verði lengur gerð krafa um greiðslu tengigjalds standi ætluð notkun ekki undir 
tengikostnaði, að sama skapi er áréttað að krefjast skal tengigjalds standi tenging ekki undir 
eðlilegum stofn- og rekstrarkostnaði.
Tillaga a: Úr fyrsta tölulið 3. málsgr. 16. gr. IV. kafla falli út: og greiði tengigjald sem skal 
tilgreint i gjaldskrá
Tillaga b: Við 8. málsgr. 16. gr. IV. kafla breytist „er heimilt að“ í „skal“

7 Ureld vísun til Samkeppnisstofhunar og samkeppnisráðs

En hvorugt er til í dag og hefur Samkeppniseftirlitið tekið við hlutverki þeirra. 
Tillaga: í 24. og 27. gr. VII. kafla komi Samkeppniseftirlitið í stað samkeppnisráðs og 
Samkeppnisstofnunar.

8 Breyting á heiti 28. gr.
Nákvæmari skilgreining
Tillaga: 28. gr. VII. kafla heiti eftirleiðis: Greinin heiti hér eftir: Eftirlit með gœðum raforku, 
afhendingaröryggi ogþjénustu sérleyfisfyrirtækja.

9 Úreld bráðabirgðaákvceði fálli niður.
Tillaga: Ákvæði I til V, VII til VIII, X til XI og XIV til XV til bráðabirgða falli niður.
10 Bráðabirgðaákvœði nr. X ll verði fellt niður eða sett inn í 8. gr.
Ekki er um bráðabirgðaákvæði að ræða enda er ákvæðið ótímabundið.
Tillaga: Ákvæði XII til bráðbirgða falli niður.

